
NaNaNa Ny Naha-Izy azy NINIe DoNIa fahaveloNy,  satrIa mpampIaNatra teNy aNglIsy Izy,
mpaNakaNto mpaNjakavavI N’Ny salegy, saDy mpaNao polItIka IhaNy koa. mbola NofoN-
jaIN’Ny fItoNDraNa rajoelINa Izy Izao NoDImaNDry Izao Ny alahaDy 19 Novambra teo.
faNtaro ary, Iza marINa moa NINIe DoNIa:

Fanomezam-boninahitra farany 

an’i Ninie Donia

Voaatitra ihany ny fehezam-

boninkazo na noraran’ny 

Préfet aza

Ny Valosoa sy fakafakaFANtAro NiNie DoNiA

Mpampianatra teny Anglisy, Mpanjakavavin’ny 

Salegy, mpanao politika

N
inie no anarana fiantso azy mbola kely, BEZARA
Eliane Virginie no tena anarany. Teraka tamin'ny
15 Aogositra 1967 tao Nosy-Be Hell-Ville faritra

Diana, Madagasikara. Zanak’i BEZARA Jean Joseph
sy i KALOZAFY Bibiane. Avy ao Ambatozavavy Nosy-
be Hell-Ville, sady mahazo ila Sakalava,Tsimihety, Bet-
simisaraka, sy Betsileo ihany koa izy. Manana zanaka
02 lahy izy dia i POTHIN Jean De Dieu sy i TONGA-
ZARA Christoly. Ity farany, i Christoly, io ilay nanaraka
ny reniny tany Frantsa, izay mpanao mozika (Kriss
Jeezy) sy mpilalao Basket ball ao Clermont Ferrand.
Ninie dia anarany azo avy amin’ny hoe « Virginie », ka
nataony anaran’ny Tarika, fa rehefa nandeha irery ka
niala i Bilo (Mpihira tao Diego Suarez) dia nitondra Ta-
rika manokana izy, ka dia i Ninie DONIAH no nosafi-
diany. Ninie Donia na « Cadeau de la Vie » izany no
anarana nentiny.

Mpanjakavavin’ny Salegy

Nanomboka niaina mozika sy nihira izy tamin'ny taona
1995, hira niarahany tamin'ny mpanankanto BILO.
Mpamorona izy sady mpihira ary anisan’ny nanana
loko nampiavaka azy. Maro ireo hira anisan’ny naha-
fantarana azy : "malilo", " mandiadiasa", "nivaly corres",
sns... Maro koa ny raki-kira navoakany tanatin’ny fo-
toana nihirany, anisan’izany "Donia malamatra", "
Ngôma lelahy", "tsara olo be",... 
Miisa 05 ny isan’ny albums efa navoakany : 01 Tsara
olo be nivoaka ny aprily 1995, Donia malamatra 1998
nivoaka tao amin’ny studio Donia sy ngouv Production
tao Mayotte, Ngôma lelahy ilay misy hira nalaza be iny
hoe : nivaly corrès, nivoaka ny taona 2001, ny Pensées
aux autres, ary ny Vonjia, izany hoe efa an-jatony ny
hira navoakan’i Ninie Donia. Ireo Mpiasan’ny Radio sy
Journaliste no nametraka sy nanome ny anaramboni-
nahitra azy hoe : " LA REINE DU SALEGY " na ‘’Mpan-
jakavavin’ny Salegy’’ taminy taona 1999 ary tsy nisy
olona nahasahy nandà, ka lasa tsy voafafa hatra-
min’izao.

Mpampianatra teny Anglisy

Ny nampiavaka azy, fitafy: hatramin’ny ela izy no efa
tia fitafy maha Malagasy no anaovany, ka ny lamba-
hoany no ataony pataloha ary manao fitafy vehivavy
Tsimihety sy Sakalava. Mpampianatra taranja teny An-
glisy izy, nampianatra izany tamin’ny CEG. Efa maro
ireo mpianatra nanaovany asa soa fony izy nampiana-
tra, toy ny hoe manao cours gratuit, miantoka cahiers
ny mpianatra, mizara kapa ho an’ny mpianany, izany
hoe tia manampy olona efa hatramin’izay i Ninie.

Mpihira vavy tsy nanaiky lembenana

Nahomby izy teo amin’ny fanaovana mozika. Mbola ny
rakikira voalohany « Tsara olobe » dia efa nanindrahin-
dra ny fanajana Raiamandreny ny hirany, naka ny toe-
ran’ny ho mpiaro ny Vehivavy sy ireo voan’ny tsindry
hazolena. Lasa Mpihira vavy tsy manaiky lembenana i
Ninie Doniah, izay niarahany tamin’ireo Mpitendry ikoi-
zana toa an’i Jean Brice Solo, Fanjava Bory Marantse-
try, … Navoitran’i Ninie tanatin’ny hirany ny maha
–mafy ny vehivavy: toy ny hoe "Na amianao Bôiny e,
zah tsy himpôdy songô". Sy ny hoe "Jôby Zah Ninie e,
fa Jôby Volamena". Na dia teo aza izany, tsy adinony
ny nihira ny fifankatiavana sy fifandeferana toy ny hoe:
"Koezy", "Malilo", "Malilo Zah malilo malilo ô, Mikoezy
eeee ! Amin’izay tsy nanaiky lembenana azy izay,
nanao politika ihany koa i Ninie Donia, mpitarika ny an-
toko Tiako i Madagasikara (TIM) tany Nosy-Be izy ary
efa kandidà ho depioten’i Madagasikara.

Nitety firenena maro

Nitondra azy nitety tany maro tany ivelany ny mozika:
Tour de Mayotte 3 fois. 1998 voalohany clip nataon'ny
RFO Mayotte, Festival RFO Mayotte (Awilo longomba,
Linda de Suza, Baster de la Réunion, Ramanison Mau-
rice, Festival Créole Seychelles, Festival de Saint Leu
La Réunion ; Zouk Machine ( Christiane Obidol) na-
many ary nanome alalana an'i Ninie Donia nihira an'

Que le Sacré Cœur de Jésus

soit loué, adoré et glorifié à

travers le monde pour des

siècles et des siècles, Amen.

PRIERE AU SACRE CŒUR

Remerciements au Sacré Cœur pour faveurs obtenues.
Sandrina A.

Dites cette prière 6 fois/ jour pendant 9 jours et vos
prières seront exaucées même si cela semble impossible.
N’oubliez pas de remercier le Sacré Cœur avec pro-
messe de publication quand la faveur sera obtenue.

Voaatitra ihany ny fehezam-boninkazo ho fanome-

zam-boninahitra farany an’i Ninie Donia, nataon’ireo

vehivavy olon-tsotra sy mpanao politika, tetsy

amin’ny Tsangambaton’ny Mahery Fo tetsy Ambo-

hijatovo omaly. Solontenana vehivavy miisa 6 ihany

izy ireo no navelan’ireo herim-pamoretana nanatan-

teraka izany. Tao aorian’ny fotoam-pivavahana

natao ho fialan-tsasatry ny fanahin’i Ninie Donia

tetsy Bel’Air Ampandrana nokarakarain’ireo vehi-

vavy olon-tsotra sy mpanao politika ireo, nisy ny so-

lontenan’izy ireo nihazo an’Ambohijatovo nanatitra

izany fehezam-boninkazo izany. Na nandrara izany

hetsika izany aza ny Prefet de Police-n’Antanana-

rivo afak’omaly, tontosa ihany io hetsika ho fanome-

zam-boninahitra farany ny mpanakanto sady

mpitolona Ninie Donia io. Noho ny halavirana any

Nosy-Be misy ny vata mangatsiakan’ity Mpanjaka-

vavin’ny Salegy ity, no nahatonga azy ireo nanatan-

teraka izao hetsika teto an-drenivohitra izao, ho

fiaraha-miory amin’ny fianakaviany sy ny vahoakan’i

Nosy-Be, sy ho fanaovam-beloma farany an’i Ninie

ihany koa, izay ambaran’izy ireo fa Mpanakanto, Ra-

havavy, Zoky, ary Ray aman-dreny. Nahatsapa ny

fijaliana nolalovany izy ireo ka nanao izao fiaraha-

mientana izao. Fanateram-boninkazo tokoa ve moa

dia tokony ho rarana, ka mety nahatsapa an’izay ny

herim-pamoretana eto amintsika, ka nilefitra ihany,

Andriambavilanitra koa no nanatanteraka ny het-

sika, ka sarotra amin’izy ireo ihany ny hampiasa

hery amin’izany, ka hany heriny namela ireo vehi-

vavy ireo nanatontosa ny adidiny farany tamin’i

Ninie Donia ihany. Tsy nisy tsy nanakiana an’i Prefet

sy ireo herim-pamoretana ny maro afak’omaly

momba ity hetsika nataona vehivavy ity, hita hoy izy

ireo fa ny tahotra no lehibe indrindra amin’ny fiton-

drana tsy ara-dalàna mitondra ankehitriny, ka na An-

driambavilanitra hanatitra fehezam-boninkazo aza

dia natahorana. 

Mbola aiza re izany e ! tsy misy mahatohitra ny

herim-bahoaka io rehefa tena ho avy izany, efa ni-

vadika ho tolom-bahoaka rahateo ny tolon’ireo von-

dron’ny kandidà.

Isambilo

ilay Sauver l'amour. 
Tour de France : Festival Les Nuits Auxerre, Festival
de Madagascar, Tour Lyon (France), Festival Donna
Africa 2000-2001 deux fois Torino Italy, Festival de
Languaw(Suisse), 3 fois New Morning Paris niaraka ta-
min’i Ricky, Solomiral, Toty (arrangeur- n’i Mily Clé-
ment), Bal National Malagasy en Belgique, Nahazo
trophée Femme 2000,... Ny teto Madagasikara, tsy
voaiisa ireo seho antsehatra nataony manerana ny
Nosy, ary ny fanaovana live sur scène no ikoizana
aminy, toy ny nataony nandritra ny Festival Jerijery
1ère édition, izay nahavitany nihosika anatin’ny fo-
toana lava mandrapahavitan’ny installation- n’ireo mpi-
tendry sy ny sono izay mbola mikirakira kanefa ny
mpijery efa tonga, tena mamana talenta mihira i Ninie
Doniah.

Niaro ny tanindrazana

Raha tsiahivina dia nitarika ny olona nanao fihetsiket-
sehana noho ny fibodoana tanin’olona tao Nosy Be i
Ninia Donia ary nijoro niaro ireo olona iharan'ny tsin-
drihazolena. Nosamborin’ny mpitandro filaminana tany
Nosy Be izy ny 17 Jona 2022 ary nomelohin’ny fitsa-
rana higadra 6 volana an-tranomaizina sazy mihàtra.
Tokony ho tapitra ny 16 Desambra 2022 io sazy io,
nefa tsy afaka nivoaka ny fonja i Ninie Donia, satria
nisy avy hatrany ny didy fampidirana azy am-ponja
vonjimaika vaovao navoakan’ny fitsarana tao Nosy-
Be. Ny 25 aprily 2023 lasa teo indray, nomelohan’ny
fitsarana higadra 18 volana an-tranomaizina sazy mi-
hàtra vaovao indray ity Mpanjakavavin'ny Salegy ity.
Mbola any amin'ny volana Jona 2024 vao tokony hi-
voaka ny fonja i Ninie Donia, saingy izao izy nindao-
sin’ny fahafatesana ny alahady 19 Novambra 2023 teo
izao. Nisy ny fangatahana nataon'ny Mpanakanto
Wawa Salegy ny 03 Aogositra 2023 teo, nandritra ny
fanokafana ny Somaroho 10è dition, izay nandohali-
hany tamin'ny fanjakana Rajoelina tamin'izany fotoana,
ny amin'ny famotsorana azy sy ny famelana ny helony,
saingy indrisy tsy nahazo famotsoran-keloka izy hatra-
min’izao nandaozany ny tany izao, tena mampamahelo
sy mahonena. Efa nangataka ny ho atao Evasan izy
noho ny tsy fahasalamana, fa tsy nahazo izany. Not-
saboina tao Nosy be ihany izy noho izany ary rehefa
nihombo ny aretina vao nalefa tany Antsiranana, nefa
indrisy fa namoy ny ainy teny an-dalana.
Nihilagna (nodimandry) ny andrarezin'ny kanto, Very
olomanga ny taranaka tia tanindrazana eto Madagasi-
kara. Tsy nahazo famidram-po, tamin’ny fiarovana ny
tanin'ny Razambeny (Zafinifotsy) nonenan'ny vahoaka
madinika tsy ho lasan'ny vahiny karàna sy vazaha no
antony nidirany amponja ny 25 Novambra 2021, izay
nitarika aretina ho azy tao amponja ka niafara tamin'ny
fahalavoany ny 19 Novambra 2023 teo io. Izany hoe
02 taona latsaka 6 andro tany amponja izy. Namoy ny
ainy teny an-dalana tao amin'ny Faritra Andrafiabe, 40
km tsy hidirana an'Antsiranana,... rehefa nihombo tao
am-ponja ny aretiny ka saika handeha hotsaboina tany
Antsiranana. Ao amin’ny Cimétière misy ny fasam-pia-
nakaviany ao Hell-Ville Nosy-Be i Ninie Donia no hale-
vina. Mandria am-piadanana Ninie!

Ninie Donia fahavelony.

Nangonin’Isambilo


